
sralu’ na’ Itaal

masiulaqi’ cu’ mamatuu’ ru mapitu’ cu’ riax ku’ ulu’laqi’ na’ Itaal ini
ga masihwaw ku’ puga’ naha’ ga pasraluan ni’ yaya’ ini ga nanabakis.
tayhuk cu’ qutux ru usayng cu’ buwating la ga pasraluan ni’ yaya’ ini ga
nanabakis ku’ ulu’laqi uwiy. muwag cu’ ralu’ cu’ cunga’ ga, kuruma’ ga
gumlug cu’ gaga’ na’ Itaal tikah ku’ ini glug cu’ gaga’ na’ itaal. gumulug
cu’ ralu’ na’ nakautas ini ga yaba’ na’ nakautas. asikina ga ini glug cu’ ralu’
na’ yaba’, yaya’ ru matasasuway. ini glug uwiy cu’ ralu’ na’ qasinug,
pinumuwa’, ragiyax, luliyung, buwating ru buliqu. muwah la ku’ sebu’ na’
tu’iya’ ’1” malahang ku’ Itaal la ga yani pasraluan cku’ ralu’ na’ tu’iya’ ka
hani la.

’1” pungan ku’ ralu’ na’ Itaal cu’ cunga’ la ga babaqun cu’ maliku ini
ga kanayril ’1” hiya’ la. talay ta’ pisa’? Yumin, Yupas ru Baay ga yani
capaang

a’ ralu’ na’ mamaliku. Iwal, Haking ru Yuma’ ga yani capaang a’ ralu’
na’ kakanayril. ini packa’ ku’ ralu’ na’ tu’iya’ ki’ Itaal. kiya capaang na’
gaga’ ku’ ralu’ na’ Itaal. maglug cu’ ralu’ na’ nakautas ku’ ralu’ na’
ulu’laqi’.

mitaal cku’ pinatas ru kinaal na’ nanabakis ku’ gumlug cu’ ralu’ na’
nakautas ku’ ralu’ na’ ulu’laqi’ ga babaqun ta’ cu’” humicuwa’ ku’ Itaal ki’

nanabakis ka aruwa’. makaqutux ru makariaxriax ku’ kinaal nku’ gumlug

cu’ ralu’ na’ nakautas ku’ ralu’ na’ ulu’laqr’. talay ta’ pisa’? ’1” masiulaqi’
ku’ ulaqi’ la ga rarima’ ’1’ pasraluan na’ nanabakis naha’ maha’, Yukan na’
Yupas ku’ ralu’ na’ ulaqi’ ka hani. Yukan ku’ ralu’ na’ ulaqi’, Yupas ku’
ralu’ na’ yaba’. Yukan na’ Yupas ga yani cubalay ku’ ralu’ na’ ulaqi’ ka
hani la. imi1’ n1” Yukan na’ Yupas ga Yukan ga ulaqi’ ni” Yupas, ini ga
Yupas ga yaba’ ni’ Yukan. yani ku’ gaga’ na’ Itaal maha’ gumlug cu’ ralu’
na’ nakautas ku’ ralu’ na’ ulu’laqi’. ’1” kuwing ku’ ulaqi’ niya’, 1’ hiya’ ku’
yaba’ mu’. ini baqi’ putingi’ ku’ qutux cu’ imuwaag. kalanay ta’ ku’ Yawi’
na’ Kyusi’, Baay na’ Yawi. minuwah cku’ qutux gamil ru qutux cu’
Imuwaag cubalay. gumlug cu’ ralu’ na’ nakautas ku’ ralu’ na’ ulu’laqi’
kariariax.

talan ku’ ralu’ na’ matasasuway ga babaqun cu’ qutux cu’ imuwaag.
talay ta’ ku’ ralu’ na’ Yupas na’ Watan, Baycu’ na’ Watan ru Yumin na’
Watan. yani ku’ ulaqi’ na> Watan ku’ tugal ka hani. minuwah cku’ qutux cu’
gamil. ita’ ga qutux yaba’ ru yaya’, qutux cu’ gamil ru qutux cu’ imuwaag.
talan 1’ gumlug cu’ ralu’ na’ nakautas ku’ ralu’ na’ ulu’laqi’ kariariax. yani

capaang na’ gaga’ na’ Itaal ku’ masralu ka hani. yani uwiy ku’ sinubilan na’

nanabakis na’ Itaal cku’ kinabahan niya’.

